
śrī gāyatrī bhujaṃga stōtraṃ 
 

uṣaḥ-kāla-gamyā mudātta svarūpāṃ 

akāra-praviṣṭā mudā-rānga-bhūṣām । 
ajēśādi vandyā-majār-chānga-bhājāṃ  

anaupamya-rūpāṃ bhajāmyādi sandhyām ॥       1 
 

sadā haṃsa-yānāṃ sphura-dratna vastrāṃ  

varābhīti hastāṃ khagā-mnāya-rūpām । 
sphurat-svādhi-kāma-kṣamālāṃ cha kuṃbhaṃ  

dadhānā-mahaṃ bhāvayē pūrva-sandhyām ॥      2 
 

pravāḻa prakṛṣṭānga bhūṣō-jjvalantīṃ 

kirīṭō-llasa-dratna raja-prabhātām ।  
viśālōru bhāsāṃ kuchā-ślēṣa-hārāṃ  

bhajē bālikāṃ brahma-vidyāṃ vinōdām ॥       3 
 

sphura-chchandra kāntāṃ śara-chchandra-vaktrāṃ  

mahā-chandra-kāntādri pīnasta-nāḍhyām । 
tri-śūlākṣa hastāṃ tri-nētrasya patnīṃ  

vṛṣā-rūḍha-pādāṃ bhajē madhya-sandhyām ॥       4 
 

ṣaḍā-dhāra-rūpāṃ ṣaḍā-dhāra-gamyāṃ 

ṣaḍa-dhvāti-śuddhāṃ yajurvēda-rūpām । 
himādrē-ssutāṃ kunda dantāva-bhāsāṃ 

mahēśārdha-dēhāṃ bhajē madhya-sandhyām ॥     5 

 
suṣumnāṃta-rasthāṃ sudhā-sēvya-mānāṃ 

ukārānta-rasthāṃ dvitīya-svarūpām । 
sahasrārka-raśmiṃ  prabhā-satri-nētrāṃ 

sadā yauva-nāḍhyāṃ  bhajē madhya-sandhyām ॥      6 

sadā-sāma-gānāṃ priyāṃ śyāma-lāngīṃ 

akārānta-rasthāṃ karōllāsi-chakrām । 
gadā-padma-hastāṃ  dhvanat-pāncha-janyāṃ 

khagē-śōpa-viṣṭāṃ bhajē māsta-sandhyām॥       7 
 

pragalbha-svarūpāṃ sphurat-kanka-nāḍhyāṃ  

ahaṃ laṃba-māna stana-prānta-hārām । 
mahā-nīla-ratna prabhā-kunḍa-lābhyāṃ  

sphurat-smēra-vaktrāṃ bhajē turya-sandhyām ॥      8 
 

sadātat-tvamasyādi vākyaika-gamyāṃ 

mahā mōkṣa-mārgaika pāthēya-rūpām । 
maha-siddha vidyā-dharai-ssēvya-mānāṃ 

bhajēhaṃ bhavōt-tāraṇīṃ turya-sandhyām ॥      9 
 

hṛdaṃ-bhōja-madhyē parā-mnāya-nīḍē 

sukhā-sīna sadrāja-haṃsāṃ manōṅgnām । 
sadā hēma-bhāsāṃ trayī-vidya-madhyāṃ 

bhajāma stuvāmō vadāma smarāmaḥ ॥       10 
 

sadā tatpadai-stūya-mānāṃ savitrīṃ 

varēṇyāṃ maha-bharga-rūpāṃ trinētrām । 
sadā dēva-dēvādi dēvasya-patnīṃ 

ahaṃ dhīmahī-tyādi pādaika juṣṭām ॥        11 
 

anāthaṃ daridraṃ durāchāra-yuktaṃ 

śaṭhaṃ sthūla-buddhiṃ paraṃ dharma-hīnam । 
tri-sandhyāṃ japa-dhyāna-hīnaṃ mahēśīṃ  

paraṃ chintayāmi prasīda tvamēva ॥        12 

itīdaṃ bhujaṃgaṃ paṭēdyastu bhaktyā 

samādhāya chittē sadā śrī bhavānīm । 
tri-sandhya-svarūpāṃ tri-lōkaika vandyāṃ 

sa muktō bhavēt-sarva pāpai rajasram ॥       13 

 

 
 
 
 

॥ iti śrī gāyatrī bhujaṃga stōtraṃ saṃpūrṇam ॥ 

 
 

 


